Gdlatas 1:1 i Galatas 1:1

SIRIRI KAARETA PAULO
NIMENUKA PI

GALAcIA PONKON PIA

Sirirl kaareta menuka'pl Pauloya moropai
innape Jesus Kkunenan Galacia poronkon
pia yarima'piiya. Miikirli Paulo wani'pi Jesus
naiponti'san yonpa pe. Inkamoro pia Paulo witisa'
wani'pl itekare ekareme'se. Mori pe yapisi'pi
to'yva moropai innape ikupi'pi to'ya. Mirirl tipo
Paulo witi'pi to' piapai. Moropai tiiko'mami tipo,
to' yekare eta'pliya, 1' kai'ma tiaronkon erepami'pi
inkamoro pia amenan yekare ekareme'se.
Taapiti'pi to'ya, e'mai'pe to' neta'pi Paulo winipai
wani'pi mori pe teuren tiise mii pikiri neken. Ini'
panpl' itu'se awani. Judeuyami' yeseru kupi to'ya
e'pai awani, ta'pi to'ya. Circumcisado pe e'pai to'
wani Paapaya inkamoro yapi'to'pe tinmuku pe,
ta'pito'ya.

Moropai ini' ta'pi to'ya, Pauloya to' yenupato'
wani pepin Paapa maimu pe maasa pra Paapa
winipainon pepin miriri. Pemonkonyami'
winipainon mirirl Paulo nekaremeki'pi, ta'pi to'ya.
Miriri waranti inkamoro yenupa'pi to'ya. Miriri
ye'nen sirirl kaareta yarima'pi Pauloya inkamoro
esenku'tl namai. Moropai to' yenupa'piiya 1'
kai'ma yairi to' ko'manto'pe.

Umaimu Man Aapia'nikon
1 Uurli Pauloya siriri kaareta menuka
aapianikon. Uuril wani imenkasa' pe, yaipontisa'

pe, ani'ri pemonkon nimenka'pl pe pra, tiise
Jesus Cristo nimenka'pi pe wani. Moropai
Paapa, itun nimenka'pl pe wani, manni' Paapa,
isa'manta'san kore'tapai Jesus pimi'sa'ka'tipon.
2 Tauya tami'nawironkon uyonpakon, tari uupia
to' wani manni'kanya timaimukon yarima pi' man
amiri'nikon Galdcia soosirikon tawonkon pia.

3 Mori epe'mira tintiri tiri Paapaya yu'se
wai aapia'nikon. Moropai tiwanmira tiwe'to'
tiri Uyunkonya moropai Uyepotorikon Jesus
Cristoya itirl yu'se wai aapia'nikon. 4 Miikiri Cristo
eturumaka'pi tilsa'mantapa kai'ma, uuri'nikon
piika'tipa umakuyikon winipai. Mannankan
sirir] pata po tiiko'mansenon pemonkonyami'
imakui'san waranti e'ni namgi, uuri'nikon
mo'kapa kai'ma aasa'manta'pi. I' kai'ma itu'se
Paapa, uyunkon e'to' yawiri ikupi'pliya. > Jesus
nikupi'pi wenai, —Mori pe pu'kuru man, Paapa
—taapai'nikon man tiwiri ri.  Mirirl waranti
taapai'nikon.

Tiwinan Itekare Yairon

6 Marari pra esenumenkan pi' wai
teesewankono'mai uyewan ya' Maasa pra
manni' amiri'nikon yannotipon mori pe,
epe'min ke, miikirl rumakasa'ya'nikon tiwinari.
Moropai miikiri tirumakai tiaronkon nekaremeki
yapi'sa'ya'nikon. 7 Tiise tiaron Cristo yekare ye'ka
ton pra man. Miriri pi' eseurima, maasa pra miriri
kai'ma amiri'nikon yaka'manenan moro to' man.
Inkamoro eseurima ko'mannipi akore'tanikon.
Yairon Cristo yekare miakanma yu'se to' ko'mami.
8 Tiise ani'ya mirirl ye'ka miakanma ya, annaya,

miiwini pra awani ya, inseri ka' poinonya
ekaremeki ya tiaron pe, anna nekaremeki'pl
waranti pra, miikiri e'taruma'ti apo' ya' yu'se wai.
9 Sirirl pi' pena anna eseurima'pi. Ini'ri tauya
sirirl. Ani'ya tiaron pe itekare ekaremeki ya,
' yapi'sa'ya'nikon waranti pra, ipatikari miikiri
e'taruma'ti apo' ya' yu'se wai.

10 Siriri waranti eseurima ya, pemonkonyami'
yapuriuya sirirl? Kaane, tiwin kin miriri pi' pra!
Tilse Paapa yapuriuya pe eseurimato' yu'se wani
siriri. Pemonkonyami' yapuriuya pe eseurima ya,
moripe upl' to' eseurimato'pe, moriya Cristo poitiri
pe wani pepin e'painon.

I'Kai'ma Yaipontisa' Pe Tiwani Pi' Paulo Eseurima

11 Uyonpayami', tauya sirirl api'nikon. Siriri
Cristo yekare ekaremekiuya manni', mirirl wani
pepin tiwin kin pemonkon esenumenkato'.
12 Tiwin kin ani' winipai moropai ani'ya
uyenupasa' pra man. Tiise Jesus Cristo winipai
neken eta'piuya. Moropai miikiriya yenpo'pi
uupia, miriri ekareme'to'peuya kai'ma.

13 Pena 1' kai'ma uuko'manpiti'pi yekare
epu'ti'piya'nikon, anna Judeuyami' yeseru ya'
uuko'manpiti yai. Moropai 1' kai'ma Cristo
yapurinenan taruma'tipiti'piuya marari pra firi
pe to' winikli. Moropai tami'nawiron anku'pai e'to’
ku'piti'piuya to' winikii, to' ti'kato'peuya. 14 Uurl
e'pitl'pl tami'nawiron Judeuyami' yeseru yawiron
pe, tiaronkon uyonpayami' yentai. Moropai 1'
kai'ma tami'nawirl yawirl ikupiuya yuwapiti'piuya,
1' kai'ma utamori'san yeseruri'pi.

15 Tiise mori pe tiwe'to' wenai Paapaya
umenka'pi pena, maasa esenpo pra tiise usanro'ta
yapai. Moropai uyanno'piiyai' kai'ma timiri ton pe
e'to'pe. 16 Moropai I' pensa siriri anekareme'pai
Paapa wani yai upi' tinmu yenpo'pliya. Ta'pliya
tekare ekaremekiuya yu'se tiwanl mannankan
Judeuyami' pepin pi'. Mirirl etasau'ya pata pai,
anl' winipai upanamanen ton yuwasau'ya pra
wai. 17 Moropai Jerusalém pona uutisa' pra wai
mannankan taipontisanon pe, inmenkasa'kon
pia, manni'kan urawiri tiwe'sanon. Inkamoro pia
uutisa' pra wai upanamato'pe to'ya. Tiise uuti'pi
Arabia pata ya' keren pona. Miari uuko'mami'pi.
Moropai miriri tipo, enna'po'pi Damasco cidaderi
pona. 18 Miari uuko'mami'pl eseuriwi'ne kono'
kaisari. = Mirirl tipo, uuti tu'ka'pi Jerusalém
pona, Pedro anepu'pai wani ye'nen. Moropai
miarl uuko'mami'pi asaki'ne domingo kaisari.
19 Moropai miriri yai, tiaronkon Jesus naiponti'san
eramasau'ya pra wai, tilse Tiago neken, manni'
Uyepotori yakon era'ma'piuya.

20 Mirirl warantl awani'pi, useruku pepin.
Sirirl menukauya sirirl, Paapaya epu'ti tanne,
i' kai'ma yairi eseurima sirirl. 21 Moropai miriri
tipo, uuti'pi Siria pata poro moropai Cilicia pata
poro. 22 Miriri yai, uurl asari tanne, Judéia
soosiri tawonkonya uyepu'ti pra awani'pi.
23 Eta pe neken uyekare eta'pi to'ya, tiaronkon
eseurima pi'. Taapiti'pl to'ya: —Taripai manni'
uuri'nikon taruma'tipititiponya innape iku'sa’
tluya ekareme'piti'pl man, manni' uuri'nikonya
innape iku'to' anareti'kapai e'piti'pl ya —taapiti'pi

to'yva. 24 Moropai uwenai inkamoroya taa pi'
man Paapa pi: —Mori pe nai, Paapa. Kure'nan
amiri, miikirl anna taruma'titipon plika'tisa'ya nai
—Zkai'ma Paapa yapuri'pi to'ya.

2

Paulo Moropai Tiaronkon Jesus Naiponti'san

Epori Tu'ka Pauloya

1 Asakirirl pu' pona tilmo'tai (14) kono'
uuko'mami tipo, enna'po tu'ka'pi Jerusalém
pona Barnabé yarakkiri.  Moropai Tito niri
yari'piuya uyarakkirl. 2 Miari ya uuti'pl, maasa
pra Paapaya ekaremeki'pl upi' miari ya uutito'pe.
Miari erepansa’ yai, anna emurukunti'pi
manni'kan soosi esanon neken pokonpe. Anna
emurukuntl'pl anna eseurimato'pe iponari.
Mirirl yai to' pi' Cristo yekare ekaremeki'piuya
tami'nawirl manni' Judeuyami' pepin pi'. '
kai'ma unekaremeki ko'mannipi ekaremeki'piuya.
Maasa pra miriri esenyaka'manto’ wani yu'se pra
awani'pi 1' pe pra ri. Tiise inna, mirirl waranti
ikupi pi' ako'manki, taa to'ya yu'se awani'pl.
3 Mirirl eta tiuya'nikon ya, eta'pi to'ya mori pe,
innape ikupi'pl to'ya. Miriri ye'nen uwaniyakon
Tito, Judeu pepin tiise Grego, miikiri ena e'pai man
Judeu yeseru ya', taa to'ya pra awani'pi. 4 Tiise
tiaronkon wani'pl moro, innape Jesus ku'nenan
pe tiwe'ku'sanon moropai inkamoro emurukuntisa'
wani'pi anna pokonpe. Tiise inkamoroya taa
ko'mannipi Tito ena e'pai man Judeuyami' yeseru
ya'. Inkamoro warayo'kon ewonsa' wani'pl ama'
pe anna yako'menkakonpa kai'ma. I' kai'ma

ikupi annaya anera'mapai tiwanikon ye'nen, Jesus
yarakKkiri anna e'to’ wenai. Inkamoro wani'pi 1'
kai'ma Moisés nuri'tlya yenupanto' yawirl anna
waniyu'se. Tiise Cristo pemonkono pe e'niye'nen,
unkupikon ton Moisés nuri'ti nekaremeki'pi kupi
pepin. 3 Miriri ye'nen miriri pi' inna, mirirl yawiri
ku'pai'nikon man, taasa' annaya pra man. Maasa
pra yairon Cristo yekare, manni' aneta'pikon
ko'manto’'pe aapia'nikon, tiaron pe miakanma
ani'ya namai.

6 Tilse manni'kan soosi esa' pe tiwe'sanon,
uyentainokon pe ankupil'sanya upanamasa' pra
man, amenan esenumenkato' ke. (Tiise uurl
pia ani' wani pepin tiaron yentai tiise Paapaya
ukupi'pikon se' kaisarl e'nito'pe'nikon.) 7 Tiise
inkamoroya 1' kai'ma Paapaya esenyaka'mato’
ton tiisa' era'ma'pi, Jesus Cristo yekare ekaremeki
pi' mannikan Judeuyami' pepin pi'. I' kai'ma
Paapaya Pedro kupi'pl Judeuyami' pi' itekare
ekareme'to'peiya waranti. & Maasa pra Paapa
esenyakama manni' warantl Pedro yarakkirl
Judeuyami' pi' itekare ekaremekil pi'. Mirirl
warantl nirl uurli wenai Paapa esenyaka'ma
Judeuyami' pepin pi' itekare ekareme'to'peuya.
9 Miriri ye'nen Tiagoya moropai Pedroya moropai
Jodoya manni'’kan soosi esa' pe tiwe'sanonya
epu'ti'pl, 1' kai'ma Paapa nikupl'pl pe awani.
Moropai inkamoroya tenyakon tiri'pi uuri pia
moropai Barnabé pia. Miriri ye'nen inna ta'pi
annaya 1' kai'ma Judeu pepin kore'ta anna
esenyaka'ma pi', moropai inkamoro esenyaka'ma
tanne Judeuyami' kore'ta. 10 Tiise esati'pl

inkamoroya anna pi', anna wanmira manni'kan
1' ton pinon sa'ne, to' kore'tawonkon kupi annaya
namai. Tiise miriri kupl yuwa pi' uuko'mami siriri,
uuwanmira ikupiuya pra itu'se wani ye'nen.

Paulo Eseurima Pedro Pi' Merunti Ke

Antioquia Cidaderi Po

11 Antioquia cidaderi po uuko'mami tanne, Pe-
dro erepami'pl miari ya. Miikirl pi' eseurima'pl
merunti ke, tami'nawironkon rawiri si'ma. Maasa
pra iteseru wani'pl yairl pra. 12 Pena iteseru
wani'pi see waranti. Maasa inkamoro Tiago
narima'san erepami pra tilse, Pedroya tekkari
yonpapiti'pi manni'’kan innape Jesus ku'nenan
pokonpe, Judeuyami' pepin pokonpe, Judeuyami'
yeseru yawirl pra. Tilse inkamoro warayo'kon
erepami'pl pata pai ini'ri tekkari anonpapai pra
eena'pi Judeuyami' pepin pokonpe. Maasa pra er-
anne' pe eena'pi inkamoro warayo'kon Jerusalém
poi iipi'san pi', to' yeseru anku'pai tiwani ye'nen.
Judeuyami' yeseru yawiri innape Jesus ku'nenan
ko'mami e'pai awani, taa to'yva. Mirirl ye'nen
ini'rl Judeuyami' pepin plinamaiya pra eena'pl.
13 Moropai tiaronkon Judeuyami' innape Jesus
ku'nenan e'menka'pil Pedro pokonpe tiwanikonpa
Judeuyami' pepin pokonpe tekkarikon anonpapai
pra. Moropai Barnabé ena'pi to' waranti niri ani'
plinamaiya pra. Eranne' pe eena'pi ini'ri yairon
anku'pai pra.

14 Miriri era'mauya yai, epu'tl'pluya yairl
pra awani. Cristo yekare nekareme'to’ yawiri
pra awani. Miriri ye'nen ta'piuya Pedro pi'
tami'nawironkon rawiri si'ma. —Aki, Judeu pe

pu'kuru awani, tiise aako'mami pepin Judeuyamsi'
yeseru yawirl. Ayekkari yonpapiti'piya
Judeuyami' pepin pokonpe to' warantl. Tiise
“Taatarimaito' piapai”, taaya, “Judeuyami' yeseru
kupiya'nikon e'pai man”, taaya to' pi', to' piapai
taatarimai. Tilse miriri wani pepin yairi —ta'piuya
ipi'.

Judeuyami' Moropai Judeuyami' Pepin E'piika'ti

Innape Ikupi To'ya Wenai
15 Ta'piuya Pedro pi: —Uuri'nikon wani
Judeuyami' pe esenpo'san pe. Manni'kan

imakui'san, Moisés nuri'tiya yenupanto' yawiri
pra tiwe'sanon, Judeuyami' pepin pe esenpo'san
pe pra e'ni. 16 Tiise epu't, uuri'nikon innape Jesus
ku'nenanya pemonkon yapisi Paapaya pepin
Moisés nuri'tiya yenupanto'ri'pi konekaiya wenai,
tlise innape Jesus Cristo ku'toi'ya wenai yapisliya
mori pe. Miriri yenen Judeuyami' pepin waranti
uuri'nikon niri yapisi Paapaya innape Jesus Cristo
ku'sa' wenai, miriri Moisésya yenupanto' ri'pi
koneka wenai pra. Maasa pra ani' kupi Paapaya
pepin mori pe Moisésya yenupanto' ri'pi kupliya
wenai.

17Tudeuyami' esenumenka see waranti, 1' pensa
mori pe ukupikon Paapaya yuwa ya, innape Je-
sus Cristo kupi wenai, uuri'nikon wani imakui'san
pe Judeuyami' pepin waranti. Imakui'pi pe e'ni,
maasa pra Moisésya yenupanto' ri'pi yawiri pra
ko'manni wenai. To' esenumenka miriri waranti,
tlise to' esenku'tisa’ man. Maasa pra Cristoya
imakui'pi pe e'ki, Paapa maimu yawiri pra e'ki
taasa' pra man. 18 Manni' pena esuwa'ka'pi ku'se

enna'po eserike pra man. Miriri ye'nen taa es-
erike pra man, Moisés nuri'tiya yenupanto' ri'pl
yawiri e'nipai'nikon. Maasa pra miriri ta'nikon ya,
imakui'pi pe ri ko'manni, miriri yawirl ko'manni
eserike pra man. 19 Taripai uuri, miriri Moisés
nuri'tlya yenupanto' winikii ini' I' ton pra wai.
Manni' isa'manta'pi waranti wani siriri iwinikii.
Taripai enen esepu'tl siriri Paapa winikii neken.
Uuri sa'manta'pi Cristo yarakkiri paki'nan po
aasa'manta yai. Maasa pra mori pe uuri'nikon
yapisi Paapaya pepin, miriri Moisés nuri'tiya yenu-
panto’ yawirl ko'manni wenai. 20 Mirirl ye'nen
uuwariri uuko'mami pepin enen, tiise manni'
Cristo enenan ko'mami siriri uyarakkiri. Moropai
sirirl uuko'mami manni' innape Paapa munmu
kupiuya ye'ka pe. Manni' usa'namatipon moropai
uuri ton pe tliwarirl eturumaka'pi tiisa'mantapa.
21 Mori pe uku'to' Paapaya kupi pi' wai innape.
Maasa pra Moisés nuri'tiya yenupanto' kupi wenai
mori pe Paapaya uuri'nikon yapisi ya, moriya1i' pe
pra ri Cristo sa'manta'pi kupi miriri.

3

Mori Yekaton Wanni Iipi

Innape Jesus Kupi Wenai Uyewankon Ya'

1 Taripai eseurima etatl Galdcia ponkon.
Pakkokon amiri'nikon. Ani'ya amirl'nikon
ma'tanipi'pl miito'pe miriri warantl awanikonpa.
Maasa pra pena amirl'nikonya unekaremeki'pi
epu'ti'pi aronne, 1' kai'ma paki'nan po Jesus
Cristo sa'manta'pi yekare epu'ti'plya'nikon.
2 Taripai ayekaranmapouya'nikon sirirl, Paapa

winipainon Mori Yekaton Wanni yapisi'piya'nikon

Moisés yenupanto' ri'pi kupiya'nikon wenai?

Innape Jesus Cristo yekare kuplya'nikon wenai

ka'ri? Taripai umaimu yu'tl. 3 Yapisi'plya'nikon

innape Jesus kupiya'nikon wenai. Tiise 1' ton
pe Moisésya ayenupa'plkon yawirl anku'pai
awanikon mirirl? Aawariri'nikon mori pe
e'pai awanikon? 4 Innape Jesus kupi'piya'nikon
patapai, tami'nawiron 1' e'’kupi'pl ayarakkiri'nikon,
amoronkon, aatausinpato'’kon, miriri kupi pt'
naatl I' pe pra ri? I' pe pra awe'sa' pra man.

5 Paapaya Mori Yekaton Wanni tiri aapia'nikon,

moropai ani' nikupl pepin kupi ya akore'tanikon,

mirlri Moisésya yenupanto' ri'pi kupilya'nikon
wenai? Mirlri wenai pra, tilse Cristo yekare
etaya'nikon wenai, innape ikupi'piya'nikon wenai.

6 Miriri waranti Abrado nuri'tl wani'pi. Paapa
maimu e'menukasa'ya taasa' man:

—NMiikirlya innape Paapa maimu kupi'pl moropai
innape tikupliiya wenai,

Paapaya yapisi'pl yairi pu'kuru iku'sa’ tiuyaye'nen
Gn15.6

—taasai'ya man. 7 Mirirl ye'nen epu'ti man,

yaironkon pe e'ni Abrado nuri'ti payanni'san pe

pu'kuru, innape ikupi ye'nen. 8 Pena Paapa
maimuya ta'pl 1' kai'ma Judeuyami' pepin kupi
tluya yairon pe. Miriri ekaremeki'pliya e'mai' pe

Abrado pi'. Ta'pliya see waranti:

—Amiri wenai tami'nawiron pata ponkon
pemonkonyami' ton pe mori kupiuya pe
wai Gn12.3;18.18;22.18

—ta'pliya. 9 Mirirl yenen mirirl yawiri awani.

Abrado nuri'ti, manni' innape tiku'sa' Paapaya

waranti tami'nawironkon innape tiku'nenan kupiiya,
mori pe Abrado kupi'pl tiuya waranti.

10 Manni'kan Moisésya yenupanto' ri'pl yawirl
tilko'mansenon taruma'ti Paapaya pe man. Maasa
pra imaimu menukasa'ya taasa' man:
—Tami'nawironkon yawirl pra tiiko'mansenon

tiwirli manni' awe'menukasa’ ya' manni'
tiwe'sanon,
inkamoro ye'ka taruma'tiuya pe man Dt27.26
—taasai'ya man. Epu'ti man, tami'nawironkon
wani imaimu yawiri pra., 11 Inna, seru' pepin,
ani' kupi Paapaya pepin yairon pe, miriri M01sesya
yenupanto' ri'pl kupliyawenai. Maasa praimaimu
e'menukasa'ya taasa' man:
—Paapa pia mori pe tiwe'sen ko'mami e'pai man
innape ikupi tiuya wenai Hc2.4
—taasai'ya man. 12 Tiise Moisésya yenupanto'
ri'plya taa pepin tiwin kin. —Innape Jesus ku'ti
yairon pe awanikonpa —taiya pepin. Tiise taiya:
—Seeni' konekaki, seeni' ki'kupli
—taiya.
—Miriri yawiri tiwe'sen ko'mami pe man mori pe
Lv18.5
—taasai'ya man.

13 Mirirl waranti uuri'nikon wani'pi Paapa
nitaruma'tikon pe teuren tiise upata'se’ ya' Cristoya
imo'ka'pl tipona uuri'nikon plika'tipa kai'ma,
uye'ma'piiya'nikon paki'nan pona tisa'manta yai.
I' kai'ma Paapa e'menukasa'ya taasa' man:
—Tami'nawironkon manni'kan imakui'san yei pi'

e'weyokka'san wani Paapa nitaruma'tikon
pe Dt21.23

—taasai'ya man. 14 Mirirl e'kupi'pl 1I' kai'ma
mori kupl tiuya ta'pi Paapaya Abrado pfi'
e'ku'to'pe miikirl Jesus Cristo wenai manni'kan
Judeuyami' pepin ton pe. Moropai uuri'nikon
tami'nawironkonya innape ikupl wenai Paapaya
itiriuya ta'pi Morl Yekaton Wanni yapi'to'pe
awe'kupi'pi.

I' Ta'pi Tiuya Kupi Paapaya Abrado Yarakkiri

15 Uyonpayami' anepu'tikon ton ekaremekiuya
sirirl 1' kai'ma ko'manni yekare. Aki, 1' pensa
asaki'nankon pemonkonyami' yai to' eseta.
Teeseurima'pikon kupi to'ya 1' kai'ma ta'pi
tluya'nikon yawirl. Ani'ya 1' kai'ma ta'pi tiuya
miakanma eserike pra awanitiaron pei' ta'pitiuya.
16 Mirirl warantl Paapaya timaimu tirl'pl Abrado
nuri'tl pia moropai ipa ri'pl pia. Paapa maimu
e'menukasa'ya taasa' tu'’kankon pemonkonyami'
ipari'san pil' pra taasai'va man. Tiise tiwinan
pi' neken, ipari'pi Cristo pi' eeseurima'pi. 17 I'
ankapai uuri e'to’ pl' tauya sirirl.  Paapaya
esetanto' ton kupi'pi moropai miriri yawiri ikupi
tluya ta'pliya. Mirirl tipo 430 kono' esuwa'kasa'
tipo, Paapaya unkupikon ton tiri'pl Moisés nuri'ti
pia. Miriri wenai ini'ri kupiuya pepin 1' ta'piuya
Abrado yarakkirl taiya pra awani'pl. Miriri ye'nen
tiwi ikupi'piiya taa eserike pra man. 18 Maasa
pra uuri'nikon yapisi Paapaya pepin Moisésya
yenupanto' yawiri ko'manni wenai. Mirirl yawiri
awani ya moriya 1' ta'pi tiuya Abrado nuri'ti pt'
timaimu kupliya pepin e'painon. Tilse epe'mira
Paapaya itirl'pi Abrado pia, ta'pi tiuya ye'nen.

19 Miriri wenai uuri'nikon yapisi ye'ka pe pra,
tiise I' ton pe miriri Moisésya yenupanto' ton tiri'pi
Paapaya? Miriri tirl'pliya 1' kai'ma Paapa e'to’'
itu'se yawiri pra eni epu'tipa kai'ma itiri'pliya.
Tiise ipatikarl aako'manto'pe pra, aako'manto'pe
manni' Abrado pari'pl, ipi' Paapa eseurima'p],
manni' erepami pikiri. Miririya I' pensa Moisés
nuri'tl pia timaimu tiisai'ya ya, Paapaya itirl'pi timiri
ton pe teeseurimasanon inserlyami' wenai. 20 Tiise
Abrado nuri'tl yarakkiri Paapa eseta yai, timirl
pe eeseurima'pi yarakkiri, ani' tiaron wenai pra.
Miriri ye'nen ipikku pe panpi' Paapa esetato’ wani
Abrado nuri'ti yarakkiri, Moisés pia intiri'pl yen-
tai.

Moisésya Yenupanto' Want

Imakui'pi Pe E'nito' Epu'to'pe

21 Mirirl ye'nen 1' kai'ma esenumenkan miriri
pi'? Innape Moisés nurl'ti pia Paapa nitiri'pi
wani, innape Abrado nuri'ti yarakkirl Paapa
esetato’ wani waranti? Inna, sanirl to' wani
innape. Maasa pra Moisés nuri'tiya yenupanto'
yawirl titko'mansenonya Paapa winipai titko'manto’
ton yapisi e'painon, teuren tiise yapisi to'ya
pepin, maasa pra Paapa maimu yawiri to' wani
pepin tiwin kin. 22 Miriri waranti Paapa maimu
e'menukasa'ya taasa' imakui'pi ku'sa' tiuya'nikon
ye'nen, tami'nawironkon yentai imakui'pl enasa'
miriri wenai. Miriri ye'nen manni'’kanya neken
innape Jesus Cristo ku'nenanya tiwe'piika'tito'kon
yapis], ikupi tiuya ta'pi Paapaya yawirl.

23 Tilse maasa Cristo erepami pra tiise, pena
Moisésya yenupanto' ri'piya uuri'nikon piika'ti'pi,

1' kai'ma ko'mannito'pe ekaremeki'piiya. Miriri
Moisésya yenupanto' ri'pl wani'pi uuri'nikon
yenupato'pe awani'pl, Cristo erepami pikirl siriri
non pona. 24 Tiise Cristo erepansa’ ye'nen, epu'ti
man, innape ikupi wenai, yairon pe Paapaya
uuri'nikon yapisi, Moisés nuri'tiya yenupanto’
yawiri ko'manni wenai pra. 25 Taripai eerepansa’
man. Miriri ye'nen ini'ri Moisésya yenupanto’
ri'pi wani pepin uyenupanenkon pe, maasa pra
innape Cristo kupi ye'nen.

26 Maasa pra innape ikupiya'nikon wenai
tami'nawiri amiri'ntkon wanl Paapa munkiyami'
pe manni' Jesus Cristo yarakkir] titko'mansenon pe
awanikon. 271' pensa amiri'nikon esenpatakona yai
ta'piya'nikon: —Taripai uurl Paapa pemonkono,
penaro' uyeseruri'pi kupiuya pepin tiise amenan
pe uyeseru ton yapisiuya siriri. Amenan pon wani
yeka'ma waranti uyeseru ton yapisiuya Cristo
winipai. 28 Mirirl wenai taa eserike pra awani
uuri Judeu, Judeu pepin yentainon taa pepin.
Taa pepin nirl uuri ani' poitiri pepin, to' poitiri
yentainon taa pepin. Moropai taa pepin uuri
warayo', wiri' yentainon taa eserike pra awani.
Maasa pra Paapaya tami'nawironkon amiri'nikon
erama, se' kaisarl Jesus Cristo yarakkirl

aako'mamikon wenai. 29 Aasiri amiri'nikon wani
Cristo pemonkono pe tiwe'sanon pe. Miriri ye'nen

amiri'nikon wani niri Abrado nuri'ti payani'san pe
Cristo waranti. Miriri yenen Abrado pi' Paapa
nekaremeki'pl yapisiya'nikon pe naatli.

4

11" amiri'nikon pi' ankapai e'to’' pi' tauya sirird.

Maasa eramati. More pe tilse itun sa'manta
yai, tami'nawirl temanne pe awanj, tiise itesa' pe
aako'mami eserike pra awani, more pe awani
ye'nen. 2 More pe awani tanne, tiaron pe-
monkonya ko'mannipi e'pai awani. Miikirl wani
more esa' pe. Moropai itemanne esa' pe awani.
Imaimu yawiri more ko'mami 1' pensa kure'ne
teenasa' pikiri, iku'to'peiya ta'pl itun nuri'tlya
pikirl. 3 Miriri waranti niri anna Judeuyami'
wani'pi, more wani kaisari, maasa Cristo yekare
eta pra tilse. Miriri yai ko'manni'pi 1' kai'ma
pata yeseru yawiri e'piika'tinto'pe kai'ma. 4 Tiise
1' pensa Paapa munmu erepanto’ weiyu ese-
pori'pi, eesenpo'pl more pe wiri' yai. Moropai
miikirl ko'mami'pli Moisés nuri'tiya yenupanto'
yawirl. 5 Mirilrl yawiri aako'mami'pi maasa pra
uuri'nikon mo'kapa kai'ma miriri Moisésya yenu-
panto' ri'pi winipai. Miriri yawiri pra e'ni ye'nen
e'taruma'tin kupi tanne uuri'nikon mo'ka'piiya.
Moropai uye'ma'piiya'nikon tiisa'manta ke, Paapa
munki pe uuri'nikon enato'pe.

6 Uuri'nikon wani taripai Paapa munkiyami'
pe. Miriri ye'nen uyewankon ya' Paapaya Mori
Yekaton Wanni yarima'pi. Miikiri wani inmu
yekaton pe. Miikiriya taa —Paapa, uyun —taiya.
Miriri wenai uyunkon pe Paapa wani epu'ti.
7 Moriya amirl'nikon wani pepin ipoitiri pe. Tiise
inmukuyami' pe pu'kuru awanikon. Moropai
inmukuyami' pe awanikon ye'nen, Paapaya
tami'nawironkon tinmukuyami' pia temanne tiri
aapia'nikon.

Paulo Esewankono'ma

Galacia Po Ttiko'mansenon Pi'

8 Pena amiri'nikonya Paapa epu'ti pra awani
yai, mia' ke ikonekasa' yapuri'piya'nikon. Ipoitiri
warantl aako'mami'pikon tiise Paapa pe pra tiise.
9 Tiise taripai amiri'nikonya Paapa epu'sa’ man.
Taapai'nikon man Paapaya amiri'nikon epu'sa’
man. Tiise I' wani' awani ye'nen tiaron poitiri pe
awe'to'pe enna'popai awanikon? Moisés nuri'tiya
yenupanto' yawirli awanikon ya, awe'plika'tikon
kai'ma eesenumenkakon? Awe'piika'tikon pepin.
10 I' ton pe taaya'nikon, ipikku pe iweiyu ton
timo'kapi'se?  Judeuyami' yeseru yawirl e'pai
naati? Kapoi era'tli pe yapurl moropai kono'
mo'ta yai yapuri, amenan kono' ewomi yai
yapuri taaya'nikon, 1' pe pra ri tiise? 11 Marari
pra api'nikon esewankono'man pi' wai. Teuren
kure'ne akore'ta'nikon uuko'mami'pl esenyaka'ma
pil' itekare ekaremeki pi' miriri yawirli pra
awanikon siriri. Miriri ye'nen aapia'nikon 1' pe
pra ri miriri unekaremeki'pl wani siriri.

12Uyonpayami', esatiuya siriri api'nikon1' kai'ma
uurl wani waranti, Moisés nuri'tiya yenupanto'
yawirl pra awanikon yu'se wai. Inna seru'
pepin uuri ena'pi amiri'nikon waranti miriri
Moisésya yenupanto' ri'pi yawirl pra. Miriri yai
I' kai'ma imakui'pi pe uwinikii eeseurimasa'kon
pra naatli. 13 Manni' yai Jesus Cristo yekare
ekareme'se akore'ta'nikon erepami'pl e'mai' pe,
pri'va pra wani ye'nen. 14 Tilse miriri wenai
uyewanmariya'nikon pra awani'pikon. Uyu'se
awanikon pin, pri'yva pra esepu'tl tanne. Tiise
uyapisi'piya'nikon awakirikon pe manni' Paapa

narima'pi inseri yapisiya'nikon waranti moropai
Jesus Cristo erepami akore'tanikon yapisiya'nikon
waranti pu'kuru uyapisiya'nikon. 15 Amiri'nikon
wani'pi kure'ne taatausinpai. Miriri yai tiise 1'
kai'ma eenasa'’kon miriri? Tauya api'nikon kure'ne
aatausinpa'pikon 1' antiipai awani'pikon uupia
marari pra kure'ne ayenukon ri timo'kai antlipai
awani'pikon uupia. 16 Miriri waranti awanikon
tipo, ayeyatonkon pe enasa' siriri moriya. Maasa
pra yairi eseurima ye'nen, uyu'se pra eenasa'kon
miriri?

17 Ak, insamoro warayo'’kon wani kure'ne

amiri'nikon winikii tiise inkamoro esenumenkato’
wani mori pe pra. To' esenumenka amiri'nikon

pantaka yu'se ini'ri upiinamaya'nikon namai.
Uplinamaya'nikon yentai tiplinamakonpa apantakon
to'va. 18 Inna, seru' pepin kure'ne amiri'nikon
winikii to' esenumenka ya, mori kupikonpa, 1'
wani' pra man. Miriri waranti uuri esenumenka,
ayarakKkiri'nikon neken uuri wani yai pra, tiise
onon pata aminke wani tanne. 19 Uyonpayami',
unsanamakon, kure'ne api'nikon esenumenka,
unmukuyami' waranti awanikon yenen. Uuri
wani asankon waranti. Manni' wiri', more
yanya timoron epu'ti tinre yenpoto' tiuya weiyu
yai waranti umoron epu'tiuya awenainikon.
Maasa pra kure'ne itu'se wani amiri'nikon ena
Cristo waranti iteseru waranti aako'mamikonpa.
20 Kure'ne esenumenkan pi' wai akore'ta'nikon
e'pai wani pi' ayarakkiri'nikon eseurimato'pe, uurl
pe pu'kuru, kure'ne api'nikon teesewankono'mai
uuko'mami wenai.

Agar Moropai Sara Yekare Pi' Eeseurima'pl

Uuri'nikon Yenupato'pe

21 Amiri'nikon manni'kan Moisésya yenupanto'
ri'pl yawirl e'pai'nikon. Maasa ka'ti upi"
Etasa'ya'nikon pra naati, i' kai'ma Moisés nuri'tlya
yenupanto' yekare? 22 Mirirlya ta'pl pena Abrado
nuri'tl munkiyami' wani'pi asaki'ne warayo'kon.
Tiwinan wani'piipoitiripa' Agar more pe. Moropai
tiaron wani'pi ino'pi pu'kuru Sara more pe,
ipoitiripa' pepin. 23 Miikiri ipoitiripa' more
esenpo'pl 1' kai'ma pemonkon esenpo waranti,
tiaron pe pra. Tiise ipoitiripa' pepin ino'pi more
esenpo'pii' kai'ma kupi tiuya ta'pi Paapaya yawiri.

24 Mirirl to' yekarekon wani yenupanto'pe.
Inkamoro asaki'nan wiri'sanyami' yekare wani
i' kai'ma Paapa esetato'pe pemonkonyami'
yarakKiri. Tiwin wani manni' wi' po Moisés nuri'ti
pia timaimu rumakaiya ekaremenen pe, miikiri
Agar wani. Mirirli Moisés nuri'tlya yenupanto'
yawirl tiiko'mansenon pe wani to' poitiritonon
waranti. 25 Manni' wi', Sinai itese' wani Ardbia
pata po tiwe'sen pe. Miriri yekare ekareme'nen
pe Agar wani. Moropai manni'kan Jerusalém po
titko'mansenon, Judeuyami' ko'mami miriri yawiri
to' poitirikon waranti. 26 Tiise manni'kan Cristo
pemonkonoyami' wani Moisésya yenupanto'
ri'pl yawirl tiwe'sanon pe pra, to' poitiri pe
pra. Inkamoro ko'manto’ wani ka' po, tariron
Jerusalém yentai tiwe'sen. Miriri amenan
Jerusalém wani usankon pe. Miriri ekareme'nen
pe Sara, Abrado no'pl ri'pi wani, maasa pra
ipoitiripa' pra tiwani ye'nen. 27 Maasa pra Paapa
maimu e'menukasa'ya taasa' man:



Galatas 4:28 Xix Gdlatas 4:31

Amirl wiri', manni'i' pensa more yenpotipon pepin

taatausinpai e'ki.

Amirli' pensa more morontasa' epu'titipon pepin.

Marari pra entaimepi'ki aatausinpasa’ wenai.

Maasa pra manni' wiri', inyo nirumaka'pi,

miikiri payani'san wani kupi siriri marari pra,

manni' tinyo yarakkiri titko'mansen payani'san yen-
tai Is

54.1

taasal'ya man.

28 Taripai uyonpayami', amiri'nikon wani manni'
Abrado munmu, Isaque waranti. Maasa pra
eesenpo'pi Paapa maimuya taasa' yawirl. Mirirl
waranti nirl amiri'nikon wani Paapa munkiyami'
pe, innape imaimu kupiya'nikon ye'nen. 29 Isaque
esenpo'pl Mori Yekaton Wanni wenai tiise Ismael
esenpo'pi tiyun wenai.  Mirirl pikinsa' takon
taruma'ti pia'ti'pl Ismaelya. Miriri waranti
Moisésya yenupanto' ri'pi yawiri tiwe'sanonya
Cristo pemonkono pe tiwe'sanon taruma'ti siriri.
30Tiise i' kai'ma Paapa maimu e'menukasa'ya nai?
Taasai'ya man see waranti:

—Tiwl ano'pi poitiripa' yarimaki attito'pe tinre
yarakKkirl.

Maasa pra miikiri poitiripa' moreya tiyun winipai

intirl yapisl eserike pra man manni' ipoitiripa'

pepin
ano'pli pu'kuru moreya intirl yapisi manni’
waranti Gn21.10

—ta'pi Paapaya Abrado pi' pena. 31 Miriri ye'nen
uyonpayami', uuri'nikon wani pepin tiwin Kin
manni' ipoitiripa'’ munkiyami' waranti tiwe'sanon

pe. Tiise manni' ipoitiripa' pepin, ino'pi pu'kuru
munki waranti e'ni.

)

Moisés Yenupanto' Ri'pi Yawironkon Maimu

Tetai Pra E'ti

1 Cristoya wuuri'nikon mo'ka'pi penaro'
uyeserukon winipai ini'ri mirirl yawiri
eseka'nunkan yuwa namai. Maasa pra pena
mirirl waranti e'ni'pl yairon pe e'nito'pe teuren.
Tilse Cristoya neken ukupikon yairon pe. Miriri
ye'nen sa'me e'ti, ini'ri penaro’ ayeserukon yawiri
awanikonpa tiwenna'poi pra e'tl.

2 Maasa etatl. Yairon pi' uuri Paulo eseurima
sirlri see waranti. Amiri'nikon eturumaka ya,
amerekon pi'pi pottl ya'ti pi' yairon pe eenakonpa
Paapa pia, Judeuyami'ya ikupl warantl. Miriri
kupiya'nikon wenai, mori pe Cristoya akupikon
pepin. Mirirl yawiri aako'mamikon ya, Cristo
nikupi'pi wani e'painon 1' pe pra ri aapianikon.
3 Ini'ri ankapai wai miriri ri api'nikon. Miriri
ye'’ka kunen pemonkon wani ya, moriya
milkiriya tami'nawirl miriri Moisés nuri'tlya
yenupato' yawiri ikupi ko'mannipi e'pai awani
tiwa'kai pra. 4 Inkamoro esenumenka miriri
ku'sa' tluya'nikon wenai Paapaya uyapisikon
kaima to' esenumenka, maasa pra Moisés
nuri'tlya yenupanto' yawiri tiwanikon ye'nen, tiise
inkamoro atarimasa’ mirirl miikirl Cristo mori
pe ku'to' ton piapai, mirirl epe'mira Paapa nitiri
anapi'pai pra tiwanikon wenai. 5 Tiise uuri'nikonya
inimiki1' kai'ma Paapaya uuri'nikon yapisi, yairon

pe uku'sai'ya'nikon ye'nen. Uuri'nikon yapisiiya,
epu'ti emapu'ti Mori Yekaton Wanniya. Mirirl
pikinsa', moropai innape iku'to' wenai, Moisésya
yenupanto' ri'pi kupi wenai pra, uuri'nikon
yapisiiya mori pe. ¢ Mirirl waranti Cristo yarakkiri
uuri'nikon wani tiaronkon yentai e'ku'ni pi' pra.
Miriri ye'nen miriri amerekon pi'pi potti ya'tito'
wanii' pe pra, tiise e'sanamanto’, moropai innape
Cristo ku'to' wenai uuri'nikon e'piika'tin.

7 Akl uyonpayami', pena amiri'nikonya Cristo
nikupi'pi kupi'pi innape, moropai miriri kupi pi'
aako'manpiti'pl, awe'plika'ti'pikon. Tiise anl'ya
miriri kupiya'nikon pra awani emapu'ti'pi, ya-
iron yawiri aako'mamikon namai? 8 O'non ye'ka
pe amiri'nikon yekanunka'piiya tiwi ikupikonpa?
Mirirl kupitipono'pi wani amiri'nikon yarakKkiri
Paapa pe pra, manni' amiri'nikon yannotipon pe
pra. 9 Taa to'yva manni' waranti: —Mararon
Kisere'na yai'meto’ ke yai'mesa’ ya, tami'nawiri
miriri Kisere'na yai'mesai'ya wani —taa to'ya.
Miriri waranti tami'nawirli amiri'nikon esenku'ti
eserike awani seru'ye'kon pi'. 10 Tiise uyon-
payami', miriri ye'ka kupi pi' aako'mamikon es-
erike pra akupikon pi' wai. Tiise I' kai'ma yairil
eesenumenkato'’kon ton erepami kupi pi' wai
yairl. Maasa pra Cristo yarakkiri e'ni ye'nen. Mo-
ropai manni' pemonkon, miriri ye'ka kupiya'nikon
emapu'titipon, miikirl ye'ka taruma'tl Paapaya es-
erike awani epu'ti pi' wai. Miriri kupliya ani' pe
awani tepu'se pra.

11 Uyonpayami', tiaronkon esenumenka
amerekon pi'pl pottli ya'ti ekaremeki pft'
uuko'mami kai'ma. Tiise e'piika'tinto'pe miriri

Judeuyami' yeseru ekaremekiuya ya, Judeuyami'
ekore'ma pepin e'painon, eseurimato' pi'. Tiise
Cristo sa'mantato’ yekare ekaremekiuya ye'nen,
Judeuyami' ekore'ma miriri pi'. 12 Moropai
i' kaima inkamoro ye'ka pemonkonyami'ya
Judeuyami' yeseru ya' amerekon pi'pi potti ya'ti
yu'se to' wani ya, uuri pia ipi'pl neken ya'tl to'ya
e'pai pra awani, tlise tami'nawirl timerekon ya'tl
to'ya to' esemuka e'pai awani tiwin ite'ka.

13 Amiri'nikon yanno'pi Paapaya uyon-
payami', Moisés nuri'tliya yenupanto' yawiri
eeseka'nunkakon namai. Tiise miriri ye'ka
winipai eemo'kasa'’kon pi' ke'wapu'titi penaron
ayeserukon ri'pi maimu pe. Tiise miriri waranti
pra eeti'ninmakon e'pai man. Mirirl wenai
tiaronkon piika'titi. 14 Maasa pra tami'nawiron
Moisés nuri'tiya yenupanto' wani tiwin. Ta'pliya
see waranti:

—Awaniyakon sa'namaki aawarirl awe'sa'nama
manni' waranti Lv19.18
—ta'pliya. 15 Tiise eesiyu'pitikon pi' aako'mamikon
ya, morl pe Cristo yarakkiri aako'mamikon
pepin. Mirirl ye'nen aka, tiwari e'ti miriri waranti
aako'mamikon namai.
Mort Yekaton Wanni Nama Tariron Ka'ri Uye-
serukon Yawiri Ko'manni

16 ' ankapai e'to’ miriri pi' tauya sirirl
Tiwl Paapa winipainon Mori Yekaton Wanniya
amirl'nikon pinunpa o'non poro itu'se tiwani pikiri.
Mirirl kupi miikiriya tanne, tari itu'se awe'to'’kon
maimu yawirl pra awanikon. 17 Maasa pra tari
itu'se e'nito' uyeserukon wani Paapa winipainon
Mori Yekaton Wanni yewanma pe, moropai

itu'se Mori Yekaton Wanni e'to’ wani uuri'nikon
yewanma pe. Mirirl ye'nen inkamoro wani sa'niri

eseyaton pi'. Mirirl pikinsa' amiri'nikonya itu'se
awe'to'’kon kupi eserike pra man. 18 Tiise Mori
Yekaton Wanni maimu yawiri awanikon ya, tiwin
kin Moisésya yenupanto'ri'pl yawiri pra awanikon.
19 A'ki, maasa era'mati. Imakui'pi teserukon
yawirl tlwe'sanon yeseru wanl teesera'mai.
To' yeseru wani se' tapairl tiwe'sanon pe
Wiri'sanyami' yarakkirl. Se' tapairl wiri'sanyami'
wanil warayo'kon yarakkiri. Nura kupl to'ya,
to' eppepi pepin. 20 Moropai mia' ke ikonekasa'
yapurinenan pe to' wani. Moropai pia'sanyami'
yapurinenan pe to' wani. Miriri kupi tiuya'nikon
wenai pemonkon yeyaton pe to' wani. Teepisanon
pe to' wani. Teekore'masanon pe to' wani.
Moropai tikinmuwasenon pe to' wani. Moropai
tu'ke 1' yu'se tiwe'sanon pe to' wani. Inkamoro
ye'kakon wani tiwe'pantakakon tiiwarirl'nikon
tiaronkon yarakkiri. 21 Inkamoro wani ' kai'ma
tlaron yemanne yu'se tiwe'sanon pe. Teetinsenon
pe to' wani. Teesiyu'pi'sanon pe to' wani. To'
ko'mami mararl pra miriri ye'kakon imakui'pi
kupi pi'. Mirirl ye'nen tauya ini'ri pena ta'piuya
warantl. Miriri ye'kakon ku'nenan esa' pe Paapa
wani pepin. Inkamoro witl eserike pra awani
Paapa pia. Ipatikari yarakkiri to' ko'mami pepin.
22 Tiise Morl Yekaton Wanni maimu yawiri
e'ni'nitkon ya, e'ni see warantl: e'sanaman,
atausinpan, tiwanmira e'ni, teekore'masen pe
pra e'ni, nari' pe pra eni, mori pe e'ni yairi 1'
ta'pl yawiri e'ni, 23 mii pe tiwe'sen pe pra e'ni,
uuwariri'nikon wani teeti'ninmasen pe e'ni. Miriri

warantl mori pe e'ni ya, anikanya yenupanto'
puremeki pepin. 24 Manni'kan Jesus Cristo
yapisitiponkonya penaro’ imakui'pl teserukon
rumaka'pi. Maasa pra paki'nan pona Cristo
sa'manta'’pi wenai, mori pe uuri'nikon Kkupipa.
Mirirl ye'nen ini' imakui'pil anku'pai pra enani'pi.
25 Mori Yekaton Wanniya uplika'tisa'kon ye'nen
imaimu yawirl ko'manni yuwapainikon. Tiwi
miikiri esenyaka'ma ko'mannito' ya' tiipai'nikon.
26 Uuri'nikon atapuri eserike pra man tiaron
uyonpakon yentai ipikku pe e'ni pi'. Ani' ekore'ma
eserike pra man miriri waranti. Tiaron warantl
ipikku pe e'pai e'ni pi' o'ma'tan eserike pra man.
Mirirl waranti ikupi pi' ko'manni e'pai'nikon pra
man.
6

Awe'plika'tikon Yuwati

1 Uyonpayami', ani'ya amiri'nikon kore'ta
imakui'pl kupi eposa' ya, manni' Mori Yekaton
Wannl maimu yawiri tiwe'senya miikirl plika'ti
e'pai awani, inkupi'pi wenai. Imakui'pi
pe tinkupi'pi wanl epu'to'peiya moropai
irumakato'peiya. Tiise miriri kupiiya e'pai
awani mii pe tiwe'se pra, tiise mori pe. Moropai
tiwarl si'ma ikupliya e'pai awani, imakui'pi
ya' nirl teena namai. 2 Awe'piika'tikon yuwati
ayonpakon pokonpe. To' meruntitannipl yuwatl
to' atausinpato'pe. Moropai miriri waranti
ikupi pi' aako'mamikon ya, Cristoya ta'pi yawiri
ikupiya'nikon miriri.  Maasa pra ta'pliyas —
Ayonpakon samnamati, tiwi tiku'se pra., 3 Anf'
esenumenka ya, tllwariri ipikku pe tiwani pi',

ipikku pe pra si'ma, miikirl esenku'tisa’ sa'ne
mirirl tilwariri. 4 Mirirl ye'nen tiwin pi' si'ma
wariri wani esera'man e'pai awani. I' i
ku'sa’, mori ku'sa’ imakui'pl ku'sa' era'mapai
man. Mori ku'sa' epu'ti ya, moriya mirirl pi'
atapurin. Mori pe tiaron yeseru wenai iwaranti
atapurin eserike pra man. 5 Maasa pra tiwin pf'
sima uyeserukon unkupi'pikon esera'ma kupi
siriri. Mirirl ye'nen Cristo pia erepannisa' ya,
uuri'nikonya ri unkupi'pikon ku'sa’ ekaremeki

A A AT

6 Amiri'nikon kore'ta Cristo yekare pi' ayenu-
panenkon wani ya, miikirl plika'tlya'nikon yuwati,
tami'nawiri itu'se awe'to’ pi' mori pe. Itekkari
ton pi' ito' ton ke, ipata'se' ton ke, miririkon ke
ipiika'tlya'nikon yuwati.

7 Tauya siriri see waranti. Paapa
yenku'tiya'nikon kai'ma Kisenku'titi, tami'nawiri
Paapaya epu'ti tanne. Maasa era'mati. Warayo'ya
tinmiri pimi ya, mirirl inpimi'pl aro'ta moropai
eepeta.  Miriri tinpimi'pi mo'kaiya.  Tiaron
pe eepetasa' pra awani. & Mirirl warantl nirl
ani'va mori ku'sa’ ya, Mori Yekaton Wanni
atausinpato' yawirl mori eporiiya Mori Yekaton
Wanni winipai, ipatikari tiiko'manto' ton. Tiise
ani'ya imakui'pil ku'sa' ya, itu'se teesenumenka
yawirl, miikirlya imakui'pl yepe' pe e'taruma'tinto’
epori, aasa'manta ipatikari. 9 Mirirl ye'nen mori
kupi pi' ko'manni teeseta'’kai pra. Tiwirl ikupi
pi' e'nipai man, maasa pra i' pensa yapisi weiyu
erepami yai, yapi'to'penikon. 10 Miriri ye'nen
tiwirl ikupi eserikan wani ya, mori ku'pai'nikon

man tami'nawironkon yarakKkirl. Tiise ikupi
ya, manni'’kan uyonpakon innape Jesus Cristo
kupitiponkon piika'tl yuwapai man, maasa pra
inkamoro wani ye'nen uyonpakon pe. Moropai
innape iku'nenan pepin niri piika'titi.

Paulo Esekaremeki

Moropai Tiwinkano'pi Pe Panamatya

11 Uuriya siriri kaareta menuka siriri uyenya ke
pu'kuru aapianikon. Maasa era'mati iI' kai'ma
inonkon pe imenukasau'ya.

12 Taripai tauya sirirl api'nikon insamoro
ayenupanenkon pi'. Inkamoro wani ipikku pe
tiwe'ku'sanon pe. —Amerekon pi'pi potti ya'titi,
—taa pl' to' ko'mami teeseka'nunkai.  Miriri
kuplya nikon yu'se to' wani tipi'nikon Judeuyami'
oma'ta namai. Maasa pra Cristo sa'mantato’
yekare neken ekaremeki to'ya ya, Judeuyami'ya
to' taruma'ti e'painon. 13 Tiise miriri waranti
amiri'nikon ena yu'se tlwe'sanonya tami'nawirl
Moisés nuri'tiya yenupanto' kupi pepin. Tiise
timaimukon pe miriri Kku'sa'ya'nikon wenai
atapuripai to' wani. Taa to'yva: —Anna maimu
pe iku'sa’ to'ya —taa to'yva. Miriri kupiya'nikon
yu'se to' wani, poro po neken teesera'masen ton
api'pikon pi'. 14 Tiise uuri wani pepin inkamoro
warantl. Jesus Cristo sa'mantato’' neken ku'nen
pe wanl innape. Maasa pra Jesus sa'manta'pi
wenai uuril niri, uusa'manta'pi iwaranti. Miriri
ye'nen Paapa yapurinenan pepin waranti e'pai
pra wai. Moropai miriri wenai tiipia'nikon uuri
yu'se pra to' wani, Cristo waranti wani yenen.
15 I' wani' awani pepin Paapa pia, miriri waranti

eni ya, Judeuyami' yeseru ya' e'ni tanne, to'
yeseru ya' pra eni tanne. Tiise Paapa wani
pemonkon yeseru miakanmapai amenan pe
awe'to'pe. 16 Moropai tami'nawironkon manni'kan
sirirl yawirl yapurinenan wani ya, inkamoro
pia tiwanmin moropai ti'noko'manto’ wani miriri.
Tami'nawironkon Paapa pemonkonyami', innape
yapurinenan pia Paapaya itirl yu'se wani.

17 Miriri ye'nen ani'ya taa: —Cristo naiponti'pl
pepin amiri, yu'se pra wai. Maasa pra siriri
uyesa'ya ekaremeKki siriri ' kai'ma ereki' pe wani.
Miririya Jesus Cristo waniyakon pe wani ekaremeki
siriri, uyera'manenanya uyera'mato'pe.

18 Uyonpayami', mori epe'min tirl Uyepotorikon
Jesus Cristoya yu'se wai tami'nawironkon
amiri'nikon pia. Moropai ayarakkirl'nikon
aako'mami yu'se wai. Miriri waranti e'pai man.
Mirirl neken.

